
COALITION OF NUNAVUT DEAs 

 

ᑭᒡᒐᖅᑐᐃᔨᖏᑕ ᓄᓇᕘᒥ ᐃᓕᓐᓂᐊᖅᑐᓕᕆᔩᑦ ᑲᑎᒪᓂᖓ 
ᒫᓂ ᐅᓗᔪᒃ ᐃᓕᓐᓂᐊᕐᕕᒃ, ᑲᖏᖅᖠᓂᖅ 

ᑏᓴᕝᕙ 2, 2008 
ᑲᑎᒪᔾᔪᑎᒥᓃᑦ 

 

ᐊᐅᓚᒃᓯᔩᑦ ᐅᐸᒃᓯᒪᔪᑦ  ᔨᑎᑕ ᒥᖅᑯᓵᖅ  ᐃᒃᓯᕙᐅᑕᖅ 
ᔮᓂ ᑰᑑ 
ᓵᓐᑎᐅᓪ ᒫᓕ 
ᐱᓕᑉ ᐃᕙᓗᒃ 
ᓗᐊᕆ ᐃᑦᓚᐅᑦ 
ᐋᓚᔅ ᓛᑦᓄ − ᐊᐅᓚᒃᓯᔩᑦ ᐊᖓᔪᖅᑳᖓ 

          
                          
 
 
 

ᐱᒋᐊᖅᑐᑦ − ᑲᑎᒪᓂᖅ ᐱᒋᐊᖅᑎᑕᖓ ᔨᑎᑕ ᒥᖅᑯᓵᑉ 4−ᒦᙶᓕᖅᑎᓪᓗᒍ ᑕᑭᔪᐊ 2ᒥ ᐅᓐᓄᓴᒃᑯᑦ 
ᑐᒃᓯᐊᓂᒃᑯᑦ –  ᒪᑐᐃᖅᓯᔪᖅ ᔨᑎᑕ ᒥᖅᑯᓵᖅ ᓈᒻᒪᒋᔭᐅᓂᖓ ᑲᑎᒪᐅᑎᒃᓴᐅᑉ 

 
 

ᓈᒻᒪᒋᔭᐅᓂᖓ ᑲᑎᒪᐅᑎᒃᓴᐅᑉ  
ᑲᑎᒪᔾᔪᑎᒃᓴᖅ ᕿᒥᕐᕈᔭᒥᓂᖅ ᐱᖓᓱᓂᓪᓗ ᐃᓚᔭᐅᑦᓱᓂ ᑲᑎᒪᔾᔪᑎᒃᓴᓂᒃ ᓄᙳᐊᓂ ᐊᓯᖏᑕ ᐱᔭᒃᓴᐃᑦ. ᐃᖃᓗᐃᑦ 

ᐃᓕᓐᓂᐊᖅᑐᓕᕆᔨᖏᑕ ᑮᓇᐅᔭᓄᑦ ᐊᑐᖅᑐᑦᓴᓕᕆᓂᖅ ᐅᖃᐅᓯᐅᓂᐊᖅᑐᖅ ᓗᐊᕆ ᐃᑦᓚᐅᒧᑦ, ᐃᓕᓐᓂᐊᖅᑐᓕᕆᔩᑦ 
ᑐᓴᕋᒃᓴᓕᐅᕐᓂᕐᒧᑦ ᑐᓴᕋᒃᓴᖅ ᐅᖃᐅᓯᓂᐊᖅᑐᖅ ᐋᓚᔅ ᓛᑦᓄᒧᑦ, ᐊᐅᓚᒃᓯᔨᐅᑉ ᐊᖓᔪᖅᑳᖓᑕ ᕿᖃᑲᐃᓐᓇᕋᔭᕐᓂᖓ 

ᐅᖃᐅᓯᐅᓂᐊᖅᑐᖅ ᐋᓚᔅ ᓛᑦᓄᒧᑦ. 
ᐱᖁᔨᕗᖔᕈᑦ ᓈᓴᐅᑎᓕᒃ 02-12-08-01 ᐃᒪᐃᖁᓪᓗᒍ ᑲᑎᒪᔾᔪᑎᒃᓴᖅ ᓈᒻᒪᒋᔭᐅᖁᓪᓗᒍ ᐃᓚᔭᐅᓯᒪᓕᖅᑎᓪᓗᒍ. 
ᐱᒋᐊᖅᑎᑦᓯᔪᖅ:         ᓗᐊᕆ ᐃᑦᓚᐅᑦ  
ᐊᐃᑉᐲᔪᖅ:                  ᐱᓕᑉ ᐃᕙᓗᒃ                                                                                   ᑲᔪᓯᔪᖅ 

 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

 
 
 
 

ᓈᒻᒪᒋᔭᐅᓂᖓ ᑲᑎᒪᔾᔪᑎᒥᓃᑦ 
ᑲᑎᒪᔾᔪᑎᒥᓃᑦ ᑲᑎᒪᓂᕐᓂ ᒪᐃ 22−ᒥ, ᔫᓂ 23 ᐊᒻᒪᓗ ᔪᓚᐃ 2−ᒥ ᓴᕝᕙᖅᑕᒥᓃᑦ ᕿᒥᕐᕈᔭᐅᖁᓪᓗᒋᑦ 

ᓈᒻᒪᒋᔭᐅᒻᒪᖔᑕᓗ. 
ᐱᖁᔨᕗᖔᕈᑦ ᓈᓴᐅᑎᓕᒃ 02-12-08-02 ᐃᒪᐃᖁᓪᓗᒍ ᑲᑎᒪᔾᔪᑎᒥᓃᑦ ᒪᐃ 22−ᒥ, ᔫᓂ 23 ᐊᒻᒪᓗ ᔪᓚᐃ 2−ᒥ, 
2008 ᓈᒻᒪᒋᔭᐅᖁᓪᓗᒋᑦ. 
ᐱᒋᐊᖅᑎᑦᓯᔪᖅ:               ᔮᓂ ᑰᑑ 
ᐊᐃᑉᐲᔪᖅ:                      ᐱᓕᑉ ᐃᕙᓗᒃ                                                                               ᑲᔪᓯᔪᖅ 
 
ᑐᓴᖅᑎᑦᓯᓂᖅ: 
ᐊᐅᓚᒃᓯᔩᑦ ᐊᖓᔪᖅᑳᖓᑕ ᑲᑎᒪᖃᑎᖃᕐᓂᖓ ᐊᕕᑦᑐᖅᓯᒪᔪᓄᑦ ᐃᓕᓐᓂᐊᕕᒻᒥᒃ ᐊᐅᓚᒃᓯᔨᓂᒃ ᐋᒃᑑᔾᕙ 
3−ᖑᑎᓪᓗᒍ, 2008 
ᐊᐅᓚᒃᓯᔩᑦ ᐊᖓᔪᖅᑳᖓ ᓇᐃᓈᖅᓱᒍ ᐅᓂᒃᑳᖅᑐᒥᓂᖅ ᑲᑎᒪᖃᑎᖃᕐᓂᒥᓂᕐᒥ ᒥᒃᓵᓄᑦ ᐊᕕᑦᑐᖅᓯᒪᔪᓄᑦ 

ᐃᓕᓐᓂᐊᕕᒻᒥᒃ ᐊᐅᓚᒃᓯᔨᓂᒃ ᐋᒃᑑᔾᕙ 3−ᖑᑎᓪᓗᒍ, 2008. ᑲᑎᒪᔨᐅᖃᑕᐅᔪᑦ ᐊᐱᕆᔪᒥᓃᑦ ᐊᐅᓚᒃᓯᔩᑦ 
ᐊᖓᔪᖅᑳᖓᓂᒃ ᖃᐅᔨᒋᐊᕕᖃᖁᓪᓗᒍ ᐃᓕᓐᓂᐊᓂᓕᕆᔨᒃᑯᓐᓂᒃ ᓇᑭᑦ ᑮᓇᐅᔭᐃᑦ ᐱᕙᒻᒪᖔᑕ ᑭᒡᒐᖅᑐᐃᔩᑦ 

ᐊᕐᕌᒍᓕᒫᖅᓯᐅᑎᒥᓐᓂᒃ ᑲᑎᒪᓂᖏᓐᓄᑦ ᑐᕌᖓᔪᓂᒃ. 
 
ᐊᐅᓚᒃᓯᔩᑦ ᐊᖓᔪᖅᑳᖓᑕ ᑲᑎᒪᖃᑎᖃᕐᓂᖓ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑕ ᐊᖓᔪᖅᑳᖓᓂᒃ, ᔨᒥ 
ᔮᑯᐊᑦ ᓅᕙᐃᒻᕙ 4-ᖑᑎᓪᓗᒍ, 2008 
ᐊᐅᓚᒃᓯᔩᑦ ᐊᖓᔪᖅᑳᖓ ᓇᐃᓈᖅᓱᒍ ᐅᓂᒃᑳᖅᑐᒥᓂᖅ ᑲᑎᒪᖃᑎᖃᕐᓂᒥᓂᕐᒥ ᒥᒃᓵᓄᑦ ᔨᒥ ᔮᑯᐊᑦᒥᒃ. ᑲᑎᒪᔩᑦ 

ᑐᒃᓯᕋᖅᑐᒥᓃᑦ ᐊᐅᓚᒃᓯᔩᑦ ᐊᖓᔪᖅᑳᖓ ᐃᖅᑲᓇᐃᔭᖃᑎᖃᖁᓪᓗᒍ ᔨᒥ ᔮᑯᐊᑦᒥᒃ ᑲᔪᓯᐅᔾᔭᐅᖁᓪᓗᒍ ᐅᐸᖃᑦᑕᓂᕐᒧᑦ 
ᐊᑐᐊᒐᖅ. 
ᓂᕈᐊᓃᑦ ᐃᒃᓯᕙᐅᑕᒃᓴᒥᒃ, ᐃᒃᓯᕙᐅᑕᐅᑉ ᑐᖏᓕᒃᓴᖓᓂᒃ ᑮᓇᐅᔭᓕᕆᔨᒃᓴᒥᓪᓗ 
ᒪᓕᒐᕋᓛᑦ ᐅᖃᖅᓯᒪᔪᑦ ᐃᒃᓯᕙᐅᑕᖅ, ᑐᖏᓕᖓ, ᐊᒻᒪᓗ ᑮᓇᐅᔭᓕᕆᔨ ᓂᕈᐊᖅᑕᐅᒋᐊᖃᕆᐊᖏᑦ ᓯᕗᓪᓕᖅᐹᒥ 

ᑲᑎᒪᓂᕐᒥ ᑐᖔᓃ ᐊᕐᕌᒍᓕᒫᖅᓯᐅᑎᒥᒃ ᑲᑎᒪᓂᐅᑉ. ᐊᐅᓚᒃᓯᔩᑦ ᐊᖓᔪᖅᑳᖓ ᑲᒪᖃᑦᑕᕐᒪᑦ 

ᐃᖅᑲᓇᐃᔮᕆᒋᐊᓕᖏᓐᓂᒃ ᑎᑎᕋᖅᑎᐅᑉ, ᓂᕈᐊᖅᑐᖃᕆᐊᖃᕐᓂᖏᑦᑐᖅ ᑎᑎᕋᖅᑎᑦᓴᒥᒃ.  ᓂᕈᐊᓂᖅᑕᓕᒥᓂᖅ 

ᐃᒃᓯᕙᐅᑕᐅᓂᐊᖅᑐᒥᒃ, ᑐᖏᓕᑦᓴᖓᓂᒃ, ᐊᒻᒪᓗ ᑮᓇᐅᔭᓕᕆᔨᒃᓴᒥᒃ. 
 
ᐱᖁᔨᕗᖔᕈᑦ ᓈᓴᐅᑎᓕᒃ  02-12-08-03 ᐃᒪᐃᖁᓪᓗᒍ ᓂᕈᐊᕋᒃᓴᓕᐅᕐᓂᖅ ᐃᒃᓯᕙᐅᑕᒃᓴᒥᒃ ᒪᑐᐃᖅᑕᐅᖁᓪᓗᒍ 
ᐱᒋᐊᖅᑎᑦᓯᔪᖅ:          ᐱᓕᑉ ᐃᕙᓗᒃ 
ᐊᐃᑉᐲᔪᖅ:                ᓗᐊᕆ ᐃᑦᓚᐅᑦ                                                                                  ᑲᔪᓯᔪᖅ 
 
ᓂᕈᐊᕋᒃᓴᓕᐊᑦ ᐃᒃᓯᕙᐅᑕᒃᓴᒧᑦ: 
ᔮᓂ ᑰᑑ 

ᔨᑎᑕ ᒥᖅᑯᓵᖅ 
 
ᐱᖁᔨᕗᖔᕈᑦ ᓈᓴᐅᑎᓕᒃ  02-12-08-04 ᐃᒪᐃᖁᓪᓗᒍ ᓂᕈᐊᕋᒃᓴᓕᐅᕐᓂᖅ ᐃᒃᓯᕙᐅᑕᒃᓴᒥᒃ ᒪᑐᔭᐅᖁᓪᓗᒍ. 
ᐱᒋᐊᖅᑎᑦᓯᔪᖅ:         ᐱᓕᑉ ᐃᕙᓗᒃ 
ᐊᐃᑉᐲᔪᖅ:               ᓗᐊᕆ ᐃᑦᓚᐅᑦ                                                                                   ᑲᔪᓯᔪᖅ 
 
ᓂᕈᐊᕋᒃᓴᓕᐊᑦ ᐃᒃᓯᕙᐅᑕᐅᑉ ᑐᖏᓕᒃᓴᖓᓄ: 
ᔨᑎᑕ ᒥᖅᑯᓵᖅ 
 
ᐱᖁᔨᕗᖔᕈᑦ ᓈᓴᐅᑎᓕᒃ  02-12-08-05 ᐃᒪᐃᖁᓪᓗᒍ ᓂᕈᐊᕋᒃᓴᓕᐅᕐᓂᖅ ᐃᒃᓯᕙᐅᑕᐅᑉ ᑐᖏᓕᒃᓴᖓᓂᒃ 
ᒪᑐᔭᐅᖁᓪᓗᒍ. 
ᐱᒋᐊᖅᑎᑦᓯᔪᖅ:           ᓗᐊᕆ ᐃᑦᓚᐅᑦ  
ᐊᐃᑉᐲᔪᖅ:                   ᔮᓂ ᑰᑑ                                                                                          ᑲᔪᓯᔪᖅ 
 
ᓂᕈᐊᕋᒃᓴᓕᐊᑦ ᑮᓇᐅᔭᓕᕆᔨᒃᓴᒧᑦ:  
ᓗᐊᕆ ᐃᑦᓚᐅᑦ  
 
ᐱᖁᔨᕗᖔᕈᑦ ᓈᓴᐅᑎᓕᒃ  02-12-08-06 ᐃᒪᐃᖁᓪᓗᒍ ᓂᕈᐊᕋᒃᓴᓕᐅᕐᓂᖅ ᑮᓇᐅᔭᓕᕆᔨᒃᓴᒥᒃ ᒪᑐᔭᐅᖁᓪᓗᒍ. 
ᐱᒋᐊᖅᑎᑦᓯᔪᖅ:           ᐱᓕᑉ ᐃᕙᓗ 
ᐊᐃᑉᐲᔪᖅ:                 ᓗᐊᕆ ᐃᑦᓚᐅᑦ                                                                                 ᑲᔪᓯᔪᖅ 
 
ᔮᓂ ᑰᑑ ᓂᕈᐊᖅᑕᒥᓂᖅ ᐃᒃᓯᕙᐅᑕᕐᒧᑦ 
ᔨᑎᑕ ᒥᖅᑯᓵᖅ ᐃᓕᔪᖅ ᐃᒃᓯᕙᐅᑕᐅᑉ ᑐᖏᓕᐊᓄᑦ  

ᓗᐊᕆ ᐃᑦᓚᐅᑦ ᐃᓕᔪᖅ ᑮᓇᐅᔭᓕᕆᔨ 
 
ᑐᓴᖅᑎᑦᓯᓂᖅ 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖅ 
ᑭᒡᒐᖅᑐᐃᔩᑦ ᐊᐅᓚᒃᓯᔨᖏᑦ ᕿᒥᕐᕈᔪᕕᓃᑦ ᑐᓴᕋᒃᓴᒥᒃ ᓯᕗᓂᒃᓴᓕᐅᕆᔩᑦ − ᐊᖅᑯᓯᐅᖅᑐᑦ ᐱᓕᕆᐊᒃᓴᒥᒃ ᑐᕌᒐᓕᒻᒥᒃ 

ᐋᖅᑭᐅᒥᖁᓪᓗᒍ ᐃᓕᓐᓂᐊᕐᓂᖅ ᓄᓇᕘᒥ ᓄᓇᓕᐅᑉ ᑲᑐᔾᔨᖃᑕᐅᓂᖓᒍᑦ ᐊᖏᔪᖅᑳᕆᔭᐅᔪᓪᓗ ᐃᓚᐅᑎᕐᓂᖓᒍᑦ. 
ᑲᑎᒪᔩᑦ ᓈᒻᒪᒋᔭᓕᒥᓃᑦ ᖁᑦᓯᓂᖅᐹᒥᒃ ᐃᓕᓐᓂᐊᖅᓯᒪᓂᕐᒥᒃ ᐱᔭᕇᖅᓯᒪᔪᑦ ᐅᖃᓕᒪᒐᔭᕆᐊᖏᓐᓂᒃ ᖃᐅᔨᒪᓂᕐᒥᒃ 

ᑕᐅᖅᓰᖃᑎᒌᓐᓂᕐᒥᒃ ᑲᑎᒪᕕᔾᔪᐊᕐᓂᐅᒐᔭᖅᑐᒥᒃ ᐸᕐᓇᑕᐅᔪᒥᒃ ᐃᓚᒋᓪᓗᓂᐅᒃ ᐱᓕᕆᐊᒃᓴᐅᑉ. ᖁᕕᐊᒋᔭᓖᑦ 
ᑐᓴᕆᐊᒃᓴᖅ ᐱᓕᕆᐊᒃᓴᖅ ᓯᕗᒧᐊᒃᑎᑕᐅᕙᓪᓕᐊᒻᒪᑦ ᑐᓴᐅᒪᑎᑕᐅᖃᑦᑕᕈᒪᑦᓱᑎᓪᓗ ᐊᐅᓚᒃᓯᔩᑦ ᐊᖓᔪᖅᑳᖓᓄᑦ 

ᖃᓄᐃᑉᐸᓪᓕᐊᓂᖓᓂᒃ ᑕᒪᒃᓱᒪ. 
ᖃᐅᔨᓴᐅᑕᐅᓪᓗᓂ ᐱᓕᕆᐊᒃᓴᖅ 
ᐊᑐᐃᓐᓇᕈᖅᑕᐅᓯᒪᔪᒥᒃ ᐊᐅᓚᒃᓯᔩᑦ ᐊᖓᔪᖅᑳᖓᓄᑦ ᑭᒡᒐᖅᑐᐃᔩᑦ ᐊᐅᓚᒃᓯᔨᖏᑦ ᕿᒥᕐᕈᔪᒥᓃᑦ ᑐᓴᕋᒃᓴᒥᒃ. 
ᑭᒡᒐᖅᑐᐃᔩᑦ ᑐᒃᓯᕋᐅᑎᓕᐊᕆᓯᒪᔭᖓᑕ ᑭᐅᔭᐅᔾᔪᑎᒥᓂᖓᓂᒃ ᑲᓇᑕᒥ ᐱᓂᕐᓗᑦᑕᐅᓕᒪᓂᕐᒥᒃ ᐱᓕᕆᕕᖓᓐᓂᒃ 

ᑮᓇᐅᔭᓂᒃ ᑐᒃᓯᕋᕈᑕᐅᓪᓗᓂ ᐃᑲᔪᖅᑕᐅᖁᓪᓗᒋᑦ ᐃᓕᓐᓂᐊᖅᑏᑦ ᓄᓇᕘᓕᒫᒥ ᓄᖅᑲᑐᐃᓐᓇᕆᐊᓕᓐᓄᑦ 
ᑕᒪᐅᓇᑐᐃᓐᓇᖅ ᐃᓱᓕᑦᓯᙱᑐᐃᓐᓇᕆᐊᓕᓐᓄᓪᓗ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑐᓄᑦ, ᑖᒃᑯᐊ ᑲᓇᑕᒥ 

ᐱᓂᕐᓗᑦᑕᐅᓕᒪᓂᕐᒥᒃ ᐱᓕᕆᕕᖓ ᑐᒃᓯᕋᖁᔨᓯᒪᒻᒪᑕ ᑮᓇᐅᔭᓂᒃ ᐃᓕᔭᐅᖁᓪᓗᒍ ᓯᕗᓕᕈᓐᓇᕐᓂᖅ 
ᐱᓂᕐᓗᑦᑕᐅᓕᓂᒃᑯᑦ ᐱᓕᕆᐊᒃᓴᖅ ᖃᐅᔨᓴᕈᑕᐅᓗᓂ ᐊᑐᓕᖅᑎᑕᐅᒍᓐᓇᖅᑐᒥᒃ ᑕᓪᓕᒪᓂ ᐊᕐᕕᓂᓕᓐᓂᓘᓐᓃᑦ 

ᓄᓇᓕᓐᓂ ᓄᓇᕘᒥ. ᑭᒡᒐᖅᑐᐃᔩᑦ ᓂᕈᐊᕆᐊᓖᑦ ᓄᓇᓕᓐᓂᒃ ᐱᖃᑕᐅᒐᔭᖅᑐᓂᒃ ᑖᒃᓱᒪᖓᑦ ᐱᓕᕆᐊᒃᓴᒥᒃ. 
ᐊᐅᓚᒃᓯᔨᓄᑦ ᑲᑎᒪᔨᐅᖃᑕᐅᔪᑦ ᐅᖃᖃᑎᒌᒍᑎᓕᒥᓃᑦ ᓇᓪᓕᐊᒃ ᓄᓇᓖᑦ ᐱᖃᑕᐅᖁᔭᐅᒐᔭᕐᒪᖔᑕ ᑖᒃᓱᒧᖓ 

ᐱᓕᕆᐊᒃᓴᒧᑦ. ᐊᐅᓚᒃᓯᔩᑦ ᐊᖓᔪᖅᑳᖓ ᐊᐅᓚᑎᒃᓯᒐᔭᖅᑐᖅ ᑐᓴᕋᒃᓴᒥᒃ ᐱᓕᕆᐊᒃᓴᐅᑉ ᒥᒃᓵᓄᑦ 

ᐃᓕᓐᓂᐊᖅᑐᓕᕆᔨᓕᒫᓄᑦ ᓄᓇᕘᒥ ᑭᐅᔭᐅᒍᒪᓗᑎᓪᓗ ᓇᒡᓕᐊᓐᓂᒃ ᓄᓇᓕᓐᓂᒃ ᐱᖃᑕᐅᒍᒪᒐᔭᖅᑐᓂᒃ 
ᐱᓕᕆᐊᒃᓴᒧᑦ. ᑐᑭᑖᕈᑕᐅᒐᔭᖅᑐᖅ ᒪᓕᓪᓗᒍ ᐱᔾᔪᑕᐅᔪᖅ ᓲᕐᓗ ᐊᒥᓲᓂᖏᑦ ᐊᖅᓴᓂᕐᒥ ᐊᒻᒪᓗ ᐃᓕᓐᓂᐊᕐᕕᐊᓗᒻᒥ 

ᐃᓕᓐᓂᐊᖅᑏᑦ ᓄᓇᓕᒻᒥ ᑭᐅᔪᑦ; ᐊᒥᓲᓂᖏᑎᒍᑦ ᐱᓇᐃᓗᑕᐅᔪᑦ ᓄᓇᓕᐅᑉ ᐃᓕᓐᓂᐊᕐᕕᖓᓐᓂ 
(ᐃᓕᓐᓂᐊᕐᕕᖏᓐᓂ); ᐊᒻᒪᓗ ᐊᒥᓲᓂᖏᑦ ᒪᓕᓪᓗᒋᑦ ᓄᖅᑲᑐᐃᓐᓇᖃᑦᑕᖅᑐᑦ ᐃᓕᓐᓂᐊᓂᕐᒥᒃ ᓄᓇᓕᐅᑉ 

ᐃᓕᓐᓂᐊᕐᕕᖓᓂ (ᐃᓕᓐᓂᐊᕐᕕᖏᓐᓂ). 
 

ᑭᒡᒐᖅᑐᐃᔩᑦ ᐊᕐᕌᒍᓕᒫᖅᓯᐅᑎᒥᓐᓂᒃ ᑲᑎᒪᓂᖓᓐᓂ ᑲᑎᒪᔾᔪᑎᒥᓃᑦ 
ᐊᔾᔨᖏᑦ ᓯᑦᑕᕝᕙ 27−ᒥᒃ 28−ᒧᑦ ᐊᕐᕌᒍᓕᒫᖅᓯᐅᑎᒥᒃ ᑲᑎᒪᓂᕐᒥᒃ ᑲᑎᒪᔾᔪᑎᒥᓃᑦ ᐱᔮᕆᔭᐅᒐᑎᒃ 

ᐃᓚᐅᑎᑕᐅᓐᓂᖏᒻᒪᑕ ᑲᑎᒪᔾᔪᑎᒃᓴᒥ. ᑐᑭᑖᕈᑎᒥᓃᑦ ᐊᔾᔨᖓᓂᒃ ᑲᑎᒪᔾᔪᑎᒥᓃᑦ ᐊᐅᓪᓚᖅᑎᑕᐅᔪᖃᕋᔭᕆᐊᖓ 
ᖃᕆᑕᐅᔭᒃᑯᑦ ᐊᐅᓚᒃᓯᔨᓄᑦ ᑲᑎᒪᔨᐅᖃᑕᐅᔪᓕᒫᓄᑦ ᕿᒥᕐᕈᒐᔭᕐᓗᓂᐅᒃ. 
 
ᑭᒡᒐᖅᑐᐃᔩᑦ ᑮᓇᐅᔭᓄᑦ ᐊᑐᖅᑐᒃᓴᓕᕆᓂᖓ 2009−ᒥ 2010−ᒧᑦ 
ᐊᐅᓚᒃᓯᔩᑦ ᐊᖓᔪᖅᑳᖓ ᕿᒥᕐᕈᖃᑎᓕᒥᓂᖅ ᑲᑎᒪᔨᓂᒃ ᑮᓇᐅᔭᓂᒃ ᐊᑐᕋᔭᙳᐊᖅᑕᒥᓐᓂᒃ ᐊᐱᖅᑯᑕᐅᔪᓂᓪᓗ 

ᑭᐅᖃᑦᑕᖅᓱᓂ. ᑮᓇᐅᔭᓂᒃ ᐊᑐᖅᑐᑦᓴᓕᕆᓂᖅ ᓈᒻᒪᒋᔭᐅᓚᐅᖅᑎᓪᓗᒍ, ᐊᐅᓚᒃᓯᔩᑦ ᐊᖓᔪᖅᑳᖓ 
ᐃᖅᑲᓇᐃᔮᑦᓴᐅᒐᔭᖅᑐᒥᒃ ᒪᓂᒪᑎᑦᓯᓕᕋᔭᖅᑐᖅ ᐃᖅᑲᓇᐃᔭᖅᑎᑖᖑᒃᑲᓐᓂᕋᔭᕐᓗᓂ.ᐃᖅᑲᓇᐃᔮᖅᑖᖅᑐᖅ. 
ᐱᖁᔨᕗᖔᕈᑦ ᓈᓴᐅᑎᓕᒃ 02-12-08-07 ᐃᒪᐃᖁᓪᓗᒍ ᑭᒡᒐᖅᑐᐃᔩᑦ ᑮᓇᐅᔭᓄᑦ ᐊᑐᖅᑐᑦᓴᓕᕆᓂᖓ ᐊᕐᕌᒎᓐᓄᑦ 
2009-ᒧᑦ 2010−ᒧᑦ ᓈᒻᒪᒋᔭᐅᖁᓪᓗᒍ ᐊᓯᔾᔨᖅᑕᐅᒍᑎᖏᑦ ᐱᖃᑕᐅᓗᑎᒃ: ᑎᑎᕋᖅᓯᒪᔪᖅ ᐊᑐᐊᒐᒃᓴᒥᒃ 

ᖃᐅᔨᓴᕐᓂᕐᒧᑦ ᑐᕌᖓᔪᖅ ᐊᖏᓪᓕᒋᐊᖅᑕᐅᖁᓪᓗᒍ $10,000 −ᒥᒃ $30,000−ᒧᑦ. 
ᐱᒋᐊᖅᑎᑦᓯᔪᖅ:       ᓗᐊᕆ ᐃᑦᓚᐅᑦ  
ᐊᐃᐲᔪᖅ:                ᐱᓕᑉ ᐃᕙᓗᒃ                                                                                   ᑲᔪᓯᔪᖅ 
 
ᐃᓚᐅᒍᑎᖃᕐᓂᕐᒧᑦ ᐊᑭᓕᕆᐊᓖᑦ 
ᑎᑎᖅᑲᖅ ᑐᒃᓯᕋᖅᑐᖅ ᐃᓚᐅᒍᑎᖃᕐᓂᕐᒧᑦ ᐊᑭᓕᕆᐊᓕᒻᒥᒃ $100.00 −ᒥᒃ ᐊᑐᓂᒃ ᐃᓕᓐᓂᐊᑐᓕᕆᔩᑦ ᑲᑎᒪᔨᖏᑕ 
ᐊᑭᓕᕆᐊᓕᖓ ᐊᐅᓪᓚᖅᑎᑕᐅᖃᓯᐅᑎᒐᔭᖅᑐᖅ ᑭᖑᓪᓕᕐᒥ ᓱᕙᒎᖅ ᑐᓴᕋᒃᓴᓕᐊᖑᓯᒪᔪᒧᑦ. 

 
8-ᒨᓕᖅᑎᓪᓗᒍ ᑕᑭᔪᐊ 9−ᒥ − ᑲᑎᒪᓂᖅ ᓄᖅᑲᖅᑐᖅ ᐅᓪᓛᖓᓂ 9−ᒥ ᖃᐅᑉᐸᑦ ᐱᒋᐊᒃᑲᓐᓂᓛᕐᓗᓂ (ᐱᖓᑦᓯᖅ, 
ᑏᓴᕝᕙ 3, 2008) 

 

9−ᒥ ᐅᓪᓛᓴᒃᑯᑦ − ᑲᑎᒪᓂᖅ ᐱᒋᐊᒃᑲᓐᓂᖅᑐᖅ 
 
ᑭᒡᒐᖅᑐᐃᔩᑦ ᑲᔪᓯᑎᒍᒪᔭᖏᑦ ᐊᑐᓕᕐᓗᑎᒃ ᐊᑐᕈᒪᔭᖏᓪᓗ 2009−ᒥ 
ᐅᑯᐊ ᑲᔪᓯᑎᑕᐅᒍᒪᔪᑦ ᐊᑐᓕᕐᓗᑎᒃ ᐋᖅᑭᑦᑕᒥᓃᑦ 2009−ᒧᑦ:  

1.   ᐋᑲᐅᓯᕚᓪᓕᖁᓪᓗᒍ ᑐᓴᐅᒪᖃᑦᑕᐅᑎᓂᖅ ᑖᒃᑯᓄᖓ ᓄᓇᓕᓐᓄᑦ  
2.   ᐊᖏᓪᓕᒋᐊᕐᓗᒍ ᐃᓕᓐᓂᐊᖅᑏᑦ ᐅᐸᖃᑦᑕᕐᓂᖓ  
3.   ᖃᐅᔨᓴᑦᓯᐊᕐᓗᒍ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑕ ᐱᔪᓐᓇᕐᓂᖃᖅᑎᑕᐅᓂᖓ ᑲᔪᓯᑎᑕᐅᒐᓗᐊᕐᒪᖔᖅ  
    ᐋᖅᑭᑦᑕᐅᓯᒪᔪᖅ ᐃᓕᓐᓂᐊᓂᓕᕆᓂᕐᒧᑦ ᐱᖁᔭᕐᒧᑦ  
4.   ᐃᓄᐃᑦ ᖃᐅᔨᒪᔭᑐᖃᖓ ᐃᓚᒋᔭᐅᓗᓂ ᐃᓕᓐᓂᐊᕈᑎᒃᓴᒥ  
5.   ᑭᒡᒐᖅᑐᐃᔩᑦ ᐃᓱᒪᒋᔭᒥᓐᓂᒃ ᐅᖃᕐᕈᓐᓇᕐᕕᖃᕐᓗᑎᒃ ᐊᑐᐊᒐᒃᓴᓄᑦ ᐃᓕᓐᓂᐊᓂᓕᕆᓂᕐᒧᑦ  
6.   ᐱᖁᔭᕐᒥ ᐱᐅᓯᐅᒥᖁᓪᓗᒍ ᐃᓕᓐᓂᐊᕐᕕᐅᑉ ᓴᓇᔭᐅᒋᐊᖃᓐᓂᕆᐊᖃᕐᓂᖓ  
 

ᐊᐅᓚᒃᓯᔩᑦ ᐊᖓᔪᖅᑳᖓ ᐊᖅᑭᑦᓱᐃᒍᒫᕐᓂᐊᖅᑐᖅ ᐊᑐᐊᒐᒃᓴᒥᒃ ᑭᒡᒐᖅᑐᐃᔩᑦ ᑲᔪᓯᑎᒍᒪᔭᖏᓐᓂᒃ ᐊᑐᓕᕐᓗᑎᒃ 
ᐊᑐᕈᒪᔭᖏᓐᓂᓪᓗ ᓯᕗᓪᓕᖅᐹᒥᓗ ᐅᖃᓕᒫᖅᑕᐅᓗᓂ ᔮᓐᓄᐊᓕ 2009−ᒥ ᑲᑎᒪᓕᕈᑦᑕ. 

 
ᑭᒡᒐᖅᑐᐃᔩᑦ ᓇᓗᓇᐃᒃᑯᑕᖓ 
ᐊᐅᓚᒃᓯᔩᑦ ᐊᖓᔪᖅᑳᖓ ᐅᓂᒃᑳᓕᒥᓂᖅ ᑕᒪᒃᑮᒃ ᖃᖓᑕᔫᖑᕙᑦᑑᒃ ᐊᖏᕈᑎᖃᕐᓂᙱᒋᐊᖏᒃ ᐊᑭᖃᙱᑦᑐᒥᒃ 
ᖃᖓᑦᑕᐅᑎᑖᕈᑎᒃᓴᒥᒃ ᑐᒃᓯᕋᕈᑕᐅᔪᒥᓂᕐᒥᒃ ᓇᓗᓇᐃᒃᑯᑕᒃᓴᒧᑦ ᓵᓚᓕᒻᒧᑦ ᓵᓚᖃᐅᓯᐊᑦᓴᒥᒃ. ᓇᓗᓇᐃᒃᑯᑕᒃᓴᒥᒃ 

ᐱᔪᒐᖅᓴᐅᑎᑎᒃᓯᓂᖅ ᐅᖃᐅᓯᐅᒍᒫᕐᓂᐊᖅᑐᖅ ᐃᓕᓐᓂᐊᑐᓕᕆᔩᑦ ᑲᑎᒪᔨᓕᒫᖏᓐᓄᑦ ᑐᓴᕋᒃᓴᖁᑎᑦᑎᓐᓂ, $500.00 
−ᓚᒥᒃ ᓵᓚᖃᐅᓯᐊᖅᑐᖃᕋᔭᕐᓗᓂ ᓵᓚᓕᒻᒧᑦ ᓇᓗᓇᐃᒃᑯᑕᒃᓴᒧᑦ. ᐃᓕᓐᓂᐊᖅᑐᓕᕆᔨᓄᑦ ᑲᑎᒪᔩᑦ 

ᒪᓂᒪᑎᑦᓯᖁᔭᐅᒐᔭᖅᑐᑦ ᓄᓇᓕᒻᒥᓐᓂ ᑎᑎᖅᑐᒐᓕᐅᑎᓂᐅᒐᔭᖅᑐᒥᒃ. 

ᑭᒡᒐᖅᑐᐃᔩᑦ ᐊᑐᐊᒐᖏᑦ 
ᐊᐅᓚᒃᓯᔩᑦ ᐊᖓᔪᖅᑳᖓ ᐋᖅᑭᑦᓱᐃᒐᔭᖅᑐᖅ ᐊᑐᐊᒐᒃᓴᒥᒃ ᐊᐅᓚᒃᓯᔩᑦ ᑲᑎᒪᓂᖏᑕ ᐊᐅᓚᓂᕆᒐᔭᖅᑕᖏᓐᓂᒃ 
ᐅᓂᒃᑳᖑᔭᕋᕐᓗᑎᒃ ᔮᓐᓄᐊᓕ 2009−ᒥ ᑲᑎᒪᓂᕐᒥ ᕿᒥᕐᕈᔭᐅᒐᔭᕐᓗᑎᒃ. 
 

 ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᑲᑎᒪᔨᕋᓛᖑᑲᐃᓐᓇᖅᑐᑦ 
ᑭᒡᒐᖅᑐᐃᔨᓄᑦ ᐊᐅᓚᒃᓯᔩᑦ ᐅᖃᓕᒫᖅᑐᒥᓃᑦ ᑎᑎᖅᑲᖓᓂᒃ ᑳᑎ ᐅᒃᐱᐅᑉ, ᒪᓕᒐᓕᐅᖅᑎᐅᑉ ᑐᖏᓕᐊ 

ᐃᓕᓐᓂᐊᓂᓕᕆᓂᕐᒧᑦ, ᐱᔾᔪᑎᓕᒃ ᐃᓕᓐᓂᐊᖅᑐᓕᕆᔨᓄᑦ ᑲᑎᒪᔨᕋᓛᖑᑲᐃᓐᓇᕋᔭᖅᑐᓂᒃ. ᑎᑎᖅᑲᒥᒃ 
ᐊᐅᓪᓚᑎᑦᓯᔪᖃᕈᒫᖅᑐᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᖏᖃᑎᖃᕐᓂᕋᖅᑐᒥᒃ ᐃᓕᓐᓂᐊᖅᑐᓕᕆᔨᓄᑦ 

ᑲᑎᒪᔨᕋᓛᖑᑲᐃᓐᓇᓂᐊᖅᑐᓂᒃ ᐊᐅᓚᓂᖃᕋᔭᕐᓗᑎᒃ ᑭᒡᒐᖅᑐᐃᔩᑦ ᐃᑲᔪᑎᒋᓗᒋᑦ ᑲᑎᒪᔨᕋᓛᖑᓗᑎᒃ. 
 
ᑭᒡᒐᖅᑐᐃᔩᑦ ᑐᓴᕋᒃᓴᓕᐊᕆᕙᑦᑕᖓ ᐱᕙᓪᓕᐊᔪᓂᒃ 
ᐊᐅᓚᒃᓯᔩᑦ ᑲᑎᒪᔨᖏᑦ ᐋᖅᑭᓱᖅᑕᐅᖁᔨᓯᒪᕗᑦ  ᑐᓴᕋᒃᓴᒥᒃ ᐱᕙᓪᓕᐊᔪᓂᒃ ᐊᐅᓪᓚᖅᑎᑕᐅᓗᑎᓪᓗ 

ᑐᓴᖅᑎᓯᒍᑕᐅᓗᓂ ᐃᓕᓐᓂᐊᖅᑐᓕᕆᔩᑦ ᐱᓕᕆᐊᕆᓯᒪᔭᖏᑕ ᒥᒃᓵᓄᑦ ᑕᒪᑐᒪ ᑲᑎᒪᓂᐅᑉ ᑭᖑᓂᖓᒍᑦ, 
ᑐᓴᕋᒃᓴᖅᑕᖃᕐᓗᓂ ᑮᓇᐅᔭᖃᖅᑎᑕᐅᒍᑎᒋᓗᓂᐅᒃ ᐱᓕᕆᐊᒃᓴᓄᑦ ᓯᕗᒧᐊᒃᐸᓪᓕᐊᔪᓂᒃ, ᐃᖅᑲᓇᐃᔭᖃᑎᖃᕐᓂᖅ 

ᓄᓇᕘᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ ᐅᐸᖃᑦᑕᓂᕐᒧᑦ ᐊᑐᐊᒐᓕᕆᓂᒃᑯᑦ, ᑐᓴᕋᒃᓴᓕᐊᕆᓗᒍ ᓇᓗᓇᐃᒃᑯᑕᒃᓴᒧᑦ 
ᐱᔪᒐᖅᓴᐅᑎᑎᑦᓯᓂᐅᒐᔭᖅᑐᖅ, ᐊᒻᒪᓗ ᑐᓴᖅᑎᑦᓯᒍᑕᐅᓗᓂ ᑕᓗᕐᔪᐊᑉ ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᒋᓐᓃᙶᖅᑐᖅ. 

 
ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᑮᓇᐅᔭᓄᑦ ᐊᑐᖅᑐᑦᓴᓕᕆᓂᕐᒧᑦ ᐱᔾᔪᑎᖓᑦ 
ᓗᐊᕆ ᐃᑦᓚᐅᑦ ᑐᓴᖅᑎᑕᒥᓂᖅ ᐃᓚᖓᑕ ᐃᓕᓐᓂᐊᕐᕖᑦ ᐃᖃᓗᓐᓂ ᑮᓇᐅᔭᓂᒃ ᐊᑐᕋᔭᙳᐊᖅᑕᖏᑦ ᓇᑲᑕᐅᓐᓂᕐᒪᑕ 
ᑕᕝᕙᓂ ᐊᕐᕌᒍᒥ − ᐊᕐᕌᒍᑕᒫᑦ ᔮᓐᓄᐊᓕᐅᓕᕋᐃᒻᒪᑦ ᐃᓕᓐᓂᐊᕐᕕᖓᑦ ᐃᓚᐃᓐᓇᕋᓗᐊᕐᒪᑦ ᐃᓕᓐᓂᐊᖅᑎᓂᒃ. 

ᐱᓇᐃᓗᑕᕆᔭᐅᔮᖅᑐᖅ  ᐋᒃᑑᕝᕙᒥᓂᑕᐃᑦ ᖃᕆᑕᐅᔭᒧᑦ ᓈᓴᖅᑕᐅᓯᒪᔪᑦ ᑮᓇᐅᔭᖅᑐᕈᑕᐅᒐᔭᙳᐊᑎᓪᓗᒋᑦ 
ᑐᙵᕕᒋᔭᐅᓲᖅ ᐃᓕᓐᓂᐊᕕᒻᒥ ᐊᒥᓲᓂᖏᑎᒍᑦ ᐃᓕᓐᓂᐊᖅᑏᑦ ᑎᑎᕋᖅᓯᒪᔪᑦ, ᐃᓕᓐᓂᐊᖅᑏᑦ 

ᐊᒥᓱᙳᕆᐊᕈᑎᒐᓗᐊᖏᑦ ᔮᓐᓄᐊᓕᑕᒫᑦ ᑕᕝᕙᓂ ᐃᓕᓐᓂᐊᕕᒻᒥ ᐃᓕᔭᐅᖃᓯᐅᑎᓚᐅᖅᓯᒪᙱᒻᒪᑦ 
ᑮᓇᐅᔭᖅᑐᕈᑎᒋᒐᔭᙳᐊᖅᑕᖏᓐᓄᑦ. ᑭᒡᒐᖅᑐᐃᔩᑦ ᐅᖃᖃᑎᒌᒍᑎᒋᒍᒫᕐᓂᐊᖅᑕᖓ ᑕᒪᓐᓇ ᒥᓂᓯᑕᒧᑦ 

ᐋᖅᑭᒋᐊᖅᑕᐅᖁᓪᓗᒍ. 

 
ᐹᕐᓇᐃᓂᖅ ᐊᑐᓕᖅᑎᑕᐅᓂᕐᓴᖓᓄᑦ ᓄᑖᖅ ᐃᓕᓐᓂᐊᓂᓕᕆᓂᕐᒧᑦ ᐱᖁᔭᖅ 
ᑭᒡᒐᖅᑐᐃᔩᑦ ᐃᓚᒋᔭᐅᒍᒪᔪᑦ ᐃᓕᓐᓂᐊᕐᓂᓕᕆᓂᒃᑯᑦ ᐅᖃᖃᑎᖃᖅᑎᓪᓗᒋᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ 

ᓄᑖᑉ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᐅᑉ ᒥᒃᓵᓄᑦ. ᐊᐅᓚᒃᓯᔩᑦ ᐊᖓᔪᖅᑳᖓᑕ ᑕᒪᓐᓇ 

ᑲᑎᒪᔾᔪᑎᒃᓴᓅᖃᓯᐅᑎᒍᒫᕐᓂᐊᖅᑕᖓ ᐅᖃᖃᑎᒌᒍᑕᐅᒐᔭᖅᑎᓪᓗᒍ ᒥᓂᓯᑕᒧᑦ. 
 
ᐊᐅᓚᒃᓯᔩᑦ ᐊᖓᔪᖅᑳᖓ ᐅᖃᓕᒪᔪᒥᓂᖅ ᐊᐅᓚᒃᓯᔨᓄᑦ ᑲᑎᒪᔨᐅᖃᑕᐅᔪᓄᑦ ᕿᖃᕐᕕᒋᒍᒪᔭᒥ ᐅᓪᓗᖏᑕ ᒥᒃᓵᓄᑦ, 
ᕿᖃᕈᒪᓪᓗᓂ ᐊᑯᓐᓂᖏᓐᓂ ᐄᑉᐳᓘ ᕿᑎᖓᓂ ᒪᐃ ᐱᒋᐊᓕᕋᑖᕐᓂᖓᓄᑦ. ᐊᐅᓚᒃᓯᔩᑦ ᐊᑲᖅᓴᖏᔾᔪᑎᖃᕐᓂᖏᑦᑐᑦ 

ᑖᒃᑯᐊ ᐅᓪᓗᐃᑦ ᒥᒃᓵᓄᑦ. 
 

ᑲᑎᒪᓂᖅ ᓄᖅᑲᖅᑐᖅ 11-ᒨᓕᖅᑎᓪᓗᒍ ᑕᑭᔪᐊ 9-ᒨᖏᓱᙵᑎᓪᓗᒍ ᐅᓪᓛᓴᒃᑯᑦ 
 
 

 
 
 
 
 
 
 
 
 
 

 

_______________________________     ____________________________________ 
     ᐅᓪᓗᖓ                 ᐃᒃᓯᕙᐅᑕᖅ 
 
 
 
_______________________________     ____________________________________ 
     ᐅᓪᓗᖓ                ᐊᓪᓚᕕᒻᒥ ᐊᐅᓚᒃᓯᔨ 


